BAINISTEOIR RÉIGIÚNACH CÚNAMH DLÍ SIBHIALTA
1. Eolas Ginearálta:
Teideal an Phoist:

Bainisteoir Réigiúnach, Cúnamh Dlí Sibhialta

Tuairiscíonn do:


Stiúrthóir Cúnamh Dlí Sibhialta 

Suíomh: 
Sráid Brunswick Thuaidh, Baile Átha Cliath 7

i) Ról
Déanfaidh an Bainisteoir Réigiúnach maoirseacht ar phríomheilimintí d’fheidhmíocht na nIonad Dlí as a bhfuil sé/sí freagrach, lena n-áirítear:-

1. Feidhmíocht Aturnaetha Bainistíochta ábhartha a bhainistiú tríd an bpróiseas PMDS. Cuirfidh sé/sí cóitseáil agus meantóireacht ar fáil don fhoireann freisin mar is cuí. Beidh formhór na n-aturnaetha bainistíochta lonnaithe i mBaile Átha Cliath.
2. Saincheisteanna a aithint a eascraíonn sna hIonaid Dlí seo agus iad a fhiosrú, trí
· Chomhairle, thacaíocht agus threoir a chur ar fáil d’Aturnaetha Bainistíochta chun dul i ngleic le fadhbanna a d’fhéadfadh tarlú;

· Bheith ina c(h)omhéadan, áit is cuí, idir Ionaid Dlí ábhartha agus ardbhainistíocht an Bhoird agus feidhmíocht Acmhainní Daonna. Áirítear leis sin tosaíochtaí a aithint chun acmhainní a leithdháileadh dóibh;
3. Bearta dearbhaithe cáilíochta agus dea-chleachtais a fhorbairt chun seirbhísí dlí a sheachadadh agus cinnte a dhéanamh de go gcuirtear i bhfeidhm iad;

4. Tuilleadh straitéisí a fhorbairt chun riosca a bhainistiú agus iad a chur i bhfeidhm;

5. Feabhas a chur ar úsáid teicneolaíochta an Bhoird agus iad i mbun seirbhísí a sheachadadh do chliaint;

6. Cur le forbairt polasaí i ngach réimse d’fheidhmeanna an Bhoird;
7. Deileáil le páirtithe leasmhara seachtracha ar shaincheisteanna a théann i bhfeidhm ar an mBord; agus 
8. Aon dualgas eile a mheasann an Stiúrthóir um Chúnamh Dlí Sibhialta go bhfuil sé oiriúnach don ról.

2. Bunriachtanais
Ní mór d’iarrthóirí na rudaí a leanas a léiriú
i) Taithí oibre dhá bhliain ar a laghad ag cleachtadh mar aturnae ar nó roimh 1 Iúil, 2018. 
Agus
ii)  Bheith ábalta cruthú go bhfuil taithí bainistíochta acu san earnáil phoiblí nó phríobháideach;

2. Buninniúlachtaí
Déanfar an rogha dheiridh trí agallamh iomaíoch. An aidhm atá ann ná inniúlacht an iarrthóra a mheasúnú de réir na bpríomhinniúlachtaí atá forbartha don ról ag an mBord um Chúnamh Dlíthiúil.

Coimeádann an Bord an ceart aige féin gearrliosta a dhéanamh de na hiarrthóirí agus/nó agallaimh scagtha a rith chun iarrthóirí a roghnú don agallamh iomaíoch deiridh.
Tá na hinniúlachtaí ábhartha leagtha amach thíos i bhfoirm tábla:-

Aithníonn an creat inniúlachta inniúlachtaí aonair a bhaineann le feidhmíocht éifeachtúil. Tá siad curtha le chéile i 6 phríomhdiminsean mar atá léirithe thíos:
	Saineolas Gairmiúil 

	Tuiscint Straitéiseach 
	Scileanna Cumarsáide agus Idirphearsanta



	· Cumas eolas dlí a chur i bhfeidhm go héifeachteach;

· Tuiscint ar riar an chirt i gcásanna sibhialta  
· Tuiscint ar mheicníochtaí réitigh díospóidí agus ról an aturnae iontu;

· Saineolas ar an gcóras um chúnamh dlí sibhialta in Éirinn
	· Tuiscint ar an ról atá ag gach Ionad Dlí i gcomhthéacs fís agus cur chuige straitéiseach an Bhoird;

· Tiomanta d’úsáid a bhaint as na múnlaí is fearr atá ar fáil chun seirbhísí an Bhoird a sheachadadh, lena n-áirítear seirbhísí ar líne, ionaid dlí, cleachtóirí príobháideacha agus an idirghabháil.


	· Cumas comhthéacs straitéiseach a phlé go héifeachteach le foireann an Ionaid Dlí;
· Cumas deileáil go héifeachtúil agus go deimhneach le ceisteanna deacra agus ag an am céanna caidrimh oibre maithe a chothabháil.



	Treallús Pearsanta i leith Torthaí


	Comhoibriú

	Acmhainn Bainistíochta/

Ceannasaíochta

	· Scileanna eagraíochta;

· Cur chuige dírithe ar thorthaí;

· Ionracas gairmiúil;
· Cumas TF a úsáid chun torthaí a uasmhéadú
	· Cumas comhoibriú le comhghleacaithe chun aidhmeanna a bhaint amach agus fadhbanna casta a réiteach


	· Cumas athrú suntasach a bhainistiú agus a chur i bhfeidhm laistigh den eagraíocht;
· Cumas cuspóirí dáiríre a leagan síos agus tacú leis an bhfoireann iad a bhaint amach.

· Cumas an fhoireann a spreagadh agus a fhorbairt leis an aidhm barr a gcumais a bhaint amach



Pá
Seo hé mar atá an tuarastal don phost;

Bainisteoir Réigiúnach Scála Tuarastail Iomlán ÁSPC (Príomhoifigeach Coibhéiseach - PPC)
€84,973.00
€88,471.00
€91,943.00
€95,441.00
€98,391.00 (NMAX)

€101,450.00
 (LSI 1)   €104,507.00 (LSI 2) 

D’fhéadfaí breisiú fadseirbhíse 1 a íoc tar éis 3 bliana ar a mhéad de sheirbhís shásúil. D’fhéadfaí breisíocht fadseirbhíse 2 a íoc tar éis 6 bliana ar a mhéad de sheirbhís shásúil. 

. 

Nóta tábhachtach: D’fhéadfadh pá agus coinníollacha difriúla a bheith i gceist do roinnt státseirbhísigh atá ann cheana féin.

Ba chóir d’iarrthóirí tabhairt faoi deara go dtosóidh an té a cheaptar ag bun an scála.
D’fhéadfaí coigeartú a dhéanamh ó am go ham ar íocaíocht ar aon dul le polasaí pá an Rialtais. D’fhéadfaí breisíocaíochtaí a dhéanamh faoi réir seirbhíse atá sásúil.

Dualgais

Ní rachaidh na daoine a cheaptar i mbun cleachtaidh phríobháidigh ná ní bheidh aon bhaint acu le gnó ar bith taobh amuigh a chuirfeadh isteach ar shlí ar bith ar chomhlíonadh dualgais oifigiúla ná ar fheidhmíocht Bainisteora Réigiúnaigh sa Bhord um Chúnamh Dlíthiúil. 

Ceanncheathrú

Beidh ceanncheathrú an iarrthóra  a cheapfar i Sráid Brunswick Thuaidh, Baile Átha Cliath 7.
Uaireanta oibre
Leagfar síos na huaireanta oibre ó am go ham ach ní bheidh siad níos lú na 43.25 uair chomhlán in aghaidh na seachtaine. Ó am go ham d’fhéadfaí go mbeadh ar an mBainisteoir Réigiúnach uaireanta breise a chur isteach, a d’fhéadfadh a bheith réasúnta agus riachtanach chun a d(h)ualgaisí a chomhlíonadh, faoi réir na srianta atá leagtha síos sna rialacháin um uaireanta oibre. Clúdaíonn an ráta íocaíochta aon dliteanas a d’fhéadfadh eascairt ó am go ham as uaireanta oibre breise a dhéanamh.

Saoire Bhliantúil
Chomh maith leis na gnáthsaoire phoiblí, beidh saoire bhliantúil 30 lá ag gabháil leis an bpost seo.

Saoire Bhreoiteachta
Beidh íocaíocht i bhfeidhm le linn saoire bhreoiteachta deimhnithe le teastas dochtúra de réir forálacha na gciorclán a bhaineann le saoire bhreoiteachta, mura bhfuil fianaise ann go bhfuil buanmhíchhumas i gceist.

Beidh ar oifigigh a mbeidh an ráta Aicme A ÁSPC á n-íoc acu, mandáid a shíniú a thabharfaidh údarás don Roinn Coimirce Sóisialaí sochar a íoc faoi na hAchtanna Leasa Shóisialaigh díreach go dtí an Bord um Chúnamh Dlíthiúil, agus beidh ar an oifigeach na héilimh chuí a dhéanamh go dtí an Roinn Coimirce Sóisialaí laistigh den teorainn ama atá leagtha síos. 
Aoisliúntas agus  Dul ar Scor
Gheobhaidh an t-iarrthóir rathúil na téarmaí agus coinníollacha cuí (aois scoir san áireamh) a bheidh i bhfeidhm i Scéim Aoisliúntais Foirne an Bhoird um Chúnamh Dlíthiúil  nuair a bheidh an post á thairiscint. Tá téarmaí agus coiníollacha reatha na scéime aoisliúntais leagtha amach thíos.


Ba chóir d’iarrthóirí tabhairt faoi deara go ndearnadh dlí den Acht um Phinsean Seirbhís Phoiblí (Scéim Shingil agus Forálacha Eile) ar 28 Iúil 2012. Tá foráil san Acht do Scéim Phinsin Seirbhís Phoiblí  Shingil (an “Scéim Shingil”) do státseirbhísigh nua. Tá athruithe áirithe eile ann a théann i gcion ar shocruithe pinsin don tseirbhís phoiblí atá ann faoi láthair. Is féidir cóip den Acht a fheiceáil anseo http://www.irishstatutebook.ie/2012/en/act/pub/0037/index.html.
NB: Ba chóir d’iarrthóirí tabhairt faoi deara go bhféadfadh téarmaí pinsin agus aois scoir dhifriúla ó na téarmaí leagtha síos faoi láthair a bheith á dtairiscint leis an bpost seo.

Faoi láthair, baineann téarmaí na Scéime Pinsin agus na Scéime Pinsin do Chéilí agus Leanaí le ceapacháin den sórt seo. Ní mór páirt a ghlacadh sna scéimeanna seo, agus áirítear na forálacha a leanas maidir le téarmaí pinsin, aois scoir agus coinníollacha gaolmhara.:
Má mheastar gur iontrálaí nua é an t-iarrthóir (mar atá leagtha síos san Acht um Aoisliúntas sa tSeirbhís Phoiblí (Forálacha Ilghnéitheacha) 2004, is é 60 an aois íosta ag a n-íoctar pinsean, agus ní mór do dhaoine a cheaptar sa phost seo dul ar scor nuair a shroicheann siad 65 bliain d’aois. 
Nóta:  Beidh uasaois scoir de 70 bliain d’aois i bhfeidhm dóibh siúd atá ina mbaill den Scéim Shingil.

· Lacáiste Pinsin 

Beidh rialacha normálta i bhfeidhm maidir le lacáiste pinsin mar is cuí. Más amhlaidh go raibh an duine ceaptha fostaithe sa Státseirbhís roimhe sin agus go bhfuair sé/sí pinsean faoi shocruithe luathscoir dheonacha (seachas an Scéim Luathscoir Dhreasaithe nó Ciorclán na Roinne Sláinte 7/2010 VER/VRS a chuireann daoine de bheith neamh-cháilithe don chomórtas, mar atá luaite thuas), beidh deireadh le teidlíocht an pinsean sin a fháil ar an lá a tharlaíonn an athcheapachán. Déanfar socruithe speisialta, áfach, chun tréimhse seirbhíse roimhe sin a chur san áireamh má tá pinsean á bhronnadh ina bhfuil an duine ceaptha i dteideal é a fháil.   


Más amhlaidh go raibh an duine ceaptha fostaithe sa Státseirbhís nó sa tSeirbhís Phoiblí roimhe seo, ní mór tabhairt faoi deara go bhfuil foráil san Acht um Phinsin Seirbhís Phoiblí 2012 (Scéim Shingil agus Forálacha eile) a chuireann síneadh ama ar laghdú pinsin do gach Státseirbhíseach a athfhostaítear agus a raibh pinsean Seirbhíse Poiblí i bhfeidhm dó/di. Is ar 1 Samhain 2012 a thaining an fhoráil seo i bhfeidhm, is é sin le rá laghdú pinsin a chur i bhfeidhm sa tseirbhís phoiblí i gcoitinne. 
D’fhéadfadh sé go mbeadh impleachtaí ann d’aon duine a cheaptar sa phost seo agus atá ag fáil pinsin ón Seirbhís Phoiblí nó Stáit faoi láthair nó a bhfuil pinsean ón Seirbhís Phoiblí nó Stáit caomhnaithe aige/aici agus go ndéanfar an pinsean sin a íoc le linn a t(h)réimse fostaíochta sa phost seo. 

· Aisbhaint a bhaineann le Pinsean ón tSeirbhís Phoiblí.

Tá an ceapachán seo faoi réir an aisbhaint a bhaineann le pinsean ón tseirbhís phoiblí de réir Bearta Éigeandála Airgeadais san Acht um Leas an Phobail 20019 (leasaithe)

Tá tuilleadh eolais maidir leis an scéim phinsin do Státseirbhísigh Sheanbhunaithe le fáil ar an suíomh gréasáin seo: http://www.cspensions.gov.ie. 

FÓGRA TÁBHACHTACH
D’fhéadfaí pá agus coinníollacha eile a bheith i bhfeidhm más rud é go raibh an duine ceaptha, díreach roimh an gceapachán, 

- ina státseirbhíseach cheana féin ag íoc ráta ÁSPC Aicme B, nó

- ag obair mar státseirbhíseach neamhbhunaithe ar bhonn leanúnach ó 5 Aibreán 1995 nó, 
- ag obair áit eile san earnáil phoiblí ina bhfuil sé/sí ag íoc ranníoc ÁSPC Aicme B,C, nó D. 

Is léiriú an méid atá scríofa thuas ar na príomhchoinníollacha seirbhíse agus ní liosta cuimsitheach é de na téarmaí agus coinníollacha fostaíochta a leagfar amach sa chonradh fostaíochta comhaontaithe leis an té a cheapfar.

Próiseas Iomaíochta 
Conas cur isteach ar an bpost
Ní mór foirmeacha iarratais chomhlánaithe a chur isteach mar ríomhphost nó sa phost go dtí Comórtas Earcaíochta Bainisteora Réigiúnaigh, Acmhainní Daonna, 
Bord um Chúnamh Dlíthiúil, Sráid an Chalaidh, Cathair Saidhbhín, Co. Chiarraí

roimh 4pm 14 Meán Fómhair 2018

Ríomhphost: recruitment@legalaidboard.ie
Má ghlactar le duine sa chomórtas nó má thugtar cuireadh chun freastal ar agallamh, ní hé sin le rá go bhfuil an Bord um Chúnamh Dlíthiúil sásta go gcomhlíonann an duine sin riachtanais an chomórtais ná nach bhfuil sé/sí dícháilithe faoin dlí an post a bheith aige/aici agus níl aon chinnteacht ann go ndéanafar tuilleadh plé ar d’iarratas. Tá sé tábhachtach, mar sin, nótáil gur ortsa atá an fhreagracht cinnte a dhéanamh de go gcomhlíonann tú na riachtanais cháilítheachta don chomórtas roimh freastal ar an agallamh. Mura gcomhlíonann tú na bunriachtanais cháilítheachta seo ach má fhreastalaíonn tú mar sin féin ar an agallamh, d’fhéadfaí go mbeidh tú ag cur airgid amú mar ní bheidh an Bord um Chúnamh Dlíthiúil freagrach as aon aisíoc a dhéanamh ar chaiteachas sa chás sin. 
Dáta Deiridh
Ní mór an fhoirm iarratais chomlánaithe a chur ar aghaidh ionas go mbeidh sí ag an mBord roimh 4pm 14 Meán Fómhair 2018. Mura bhfaigheann tú admháil go bhfuarthas d’iarratas laistigh de dhá lá oibre ón lá ar chur tú ar aghaidh é, déan teagmháil le do thoil leis an Rannóg Acmhainní Daonna ar 066 9471000.                                                                                                                                                     

Tá na foirmeacha iarratais le fáil ar ár suíomh gréasáin amháin ar www.legalaidboard.ie
Ba chóir go mbeidh iarrthóirí saor chun teacht chun agallaimh ar an dáta a leagann an Bord síos agus go mbeidh na sonraí teagmhála ar an bhfoirm teagmhála ceart.

Ní bheidh an Bord freagrach as aisíocaíocht a dhéanamh i leith caiteachais ar bith a thaibhíonn an t-iarrthóir.

Modhanna Roghúcháin
D’fhéadfaí go n-áireofaí:

· Gearrliosta d’iarrthóirí - tabharfar cuireadh teacht chun agallaimh agus/nó agallaimh scagtha
· Agallamh iomaíoch 
Beidh ar iarrthóirí cur i láthair gearr a thabhairt ag tús an agallaimh nach maireann níos mó ná 8 nóiméad ar an ábhar a leanas:

“Na príomhdúshláin maidir le seirbhísí a sheachadadh atá os comhair an Bhoird um Chúnamh Dlíthiúil agus na bearta a thógfá chun dul i ngleic leo”

Má ghlactar le duine bheith páirteach sa chomórtas, nó freastal ar agallamh, nó má sheoltar litir le dea-thortha ann chuige/chuici, ní chóir go dtuigfí as sin go bhfuil an Bord sásta go gcomhlíonann an duine sin na riachtanais ná nach bhfuil sé/sí dícháilithe faoin dlí an post a fháil.

Rúndacht
Faoi réir fhorálacha an Achta um Shaoráil Faisnéise 1997, deileálfar le hiarratais i modh rún daingean.

Deileálfar i modh rún daingean le gach fiosrúchán, gach iarratas agus gach gné de na himeachtaí, agus ní nochtófar iad le haon duine nach bhfuil bhaint dhíreach acu leis an ngné sin den phróiseas.

Bainfear míreanna áirithe eolais, nach mbaineann le haon duine faoi leith, ó thaifid ríomhaire chun críche staidrimh ghinearálta.

Eolas Ginearálta
Má iarrtar ar an mBord athbhreithniú a dhéanamh ar iarratas faoi leith, déanfaidh an Bord amhlaidh de réir fhorálacha an chóid chleachtais foilsithe ag an gCoimisiún um Cheapacháin Seirbhíse Poiblí. Má tá iarrthóir míshásta le gníomh nó cinneadh maidir lena (h)iarratas, is féidir leis/léi athbhreithniú a lorg faoi Alt 7 den chód cleachtais a rialaíonn an próiseas earcaíochta ó dhuine atá sa choiste earcaíochta (an chéad athbhreithnitheoir). Má tá an t-iarrthóir fós míshásta i ndiaidh an chéad athbhreithnithe seo, is féidir leis/léi achomharc a dhéanamh chuig “eadránaí breithe”.  
De rogha air sin, tá sé oscailte don iarrthóir iarracht a dhéanamh an scéal a réiteach ar bhonn neamhfhoirmiúil, mar atá leagtha síos thíos. Má tá an t-iarrthóir míshásta tar éis an scéal a phlé mar sin, is féidir leis/léi athbhreithniú foirmeálta a lorg.

Próiseas neamhfhoirmeálta:

· Is féidir leis an iarrthóir leas a bhaint as an athbhreithniú neamhfhoirmeálta laistigh de 5 lá oibre ón lá a fhaigheann sé/sí fógra faoin gcinneadh tosaigh, agus is gnách go dtarlóidh an comhrá seo idir an t-iarrthóir agus an té a thug an t-eolas sin don iarrthóir (nó duine eile ábhartha);

· Má bhaineann an cinneadh le céim eatramhach den phróiseas roghnúcháin, ní mór iarratas a dhéanamh ar athbhreithniú agus é sin a bheith faighte ag an mBord laistigh de dhá lá oibre den dáta a fuarthas an cinneadh;

· má tá iarrthóir míshásta tar éis an scéal a phlé go neamhfhoirmeálta, is féidir leis/léi na nósanna imeachta foirmeálta thíos a leanúint;

· Más mian leis an iarrthóir go ndeileáfaí leis an scéal trí athbhreithniú foirmeálta, ní mór dó/di dul i mbun sin laistigh de 2 lá oibre ón lá a fuair sé/sí an fógra maidir le toradh an athbhreithnithe neamhfhoirmeálta.

Próiseas Foirmeálta: Athbhreithniú tosaigh:

Ba chóir don iarrthóir a c(h)úis imní maidir leis an bpróiseas a chur i scríbhinn go dtí an Príomhfheidhmeannach, agus míniú a thabhairt ar na gnéithe den chinneadh a bhaineann lena (h)iarrthóireacht ar mhaith leis/léi go ndéanfaí athbhreithniú orthu.

Ba chóir iarratas ar athbhreithniú a dhéanamh laistigh de 10 lá oibre ó fuarthas an fógra maidir leis an gcinneadh tosaigh. Má bhaineann an cinneadh le céim eatramhach den phróiseas roghnúcháin, ní mór an t-iarratas ar athbhreithniú a bheith faighte ag an mBord laistigh de 4 lá oibre.

Ní cheadófar síneadh ama ar na teorainneacha ama seo ach amháin i gcásanna atá fíoreisceachtúil, agus is ag an Príomhfheidhmeannach amháin a bheidh an ceart an cinneadh sin a dhéanamh. Is gnách an toradh a thabhairt don iarrthóir laistigh de 20 lá oibre ó fuarthas an gearán nó an t-iarratas ar athbhreithniú. Is mar tuarascáil scríofa a gheobhaidh an t-iarrthóir toradh an athbhreithnithe.

Má tá an t-iarrthóir míshásta i ndiaidh an chéad athbhreithnithe seo, is féidir leis/léi achomharc a dhéanamh chuig eadránaí breithe.  

An t-Eadránaí breithe
Is é an Príomhfheidhmeannach a cheapann an t-eadránaí breithe. Níl baint ar bith ag an eadránaí breithe leis an bpróiseas roghnúcháin agus déanfaidh sé/sí breithniú ar iarratais ar athbhreithniú nuair nach bhfuil an t-iarrthóir sásta le toradh an chéad athbhreithnithe. Is ag an eadránaí breithe a bheidh an cinneadh deiridh sa chás seo.

Ní mór iarratas a bheith faighte ag an eadránaí breithe laistigh de 7 lá oibre ó fuarthas an fógra maidir leis an gcéad athbhreithniú. Ní mór toradh an fhiosrúcháin a chur ar aghaidh go dtí an t-iarrthóir i bhfoirm tuarascáil scríofa laistigh de 10 lá oibre.

Má tá iarrthóir den tuairim gur sháraigh gné den phróiseas cód cleachtais an Choimisiúin um Cheapacháin Seirbhíse Poiblí, is féidir sin a fhiosrú faoi Alt 8 den chód cleachtais.

Tá na cóid chleachtais le fáil ar shuíomh gréasáin an Choimisiúin um Cheapacháin Seirbhíse Poiblí, www.cpsa-online.ie.
Dualgaisí an Iarrthóra
Ba chóir d’iarrthóirí tabhairt faoi deara go ndéanfar iad a dhícháiliú más amhlaidh go mbíonn siad ag canbhasáil, agus an toradh a bheidh air sin ná go ndéanfar iad a dhíbirt ón bpróiseas.


Ní cóir d’iarrthóirí:   
· Eolas bréagach a chur ar fáil go feasach nó go míchúramach 

· Duine a chanbhasáil le mealladh nó gan é

· Cur isteach ar an bpróiseas nó é a chur i gcontúirt ar aon slí

Níl sé ceadaithe ag tríú páirtí an t-iarrthóir a phearsanú ag am at bith.


Tá gach duine a sháraíonn na forálacha thuas luaite nó a chabhraíonn le haon duine iad a shárú, ciontach i gcion. D’fhéadfaí fíneáil nó príosúnacht a ghearradh ar aon duine a fhaightear ciontach i gcion.

Lena chois sin, má fhaightear ciontach i gcion, aon duine a bhí nó atá ina (h)iarrthóir i bpróiseas earcaíochta:

· Déanfar é/í a dícháiliú mura bhfuil sé/sí ceaptha fós sa phost; agus

· Má ceapadh i ndiaidh an phróisis earcaíochta é/í, caillfidh sé/sí an ceapachán sin.

Measfar an t-iarrthóireacht a bheith tarraingthe as sa chás a leanas
Ní dhéanfar tuilleadh plé ar chás iarrthóra nach bhfreastalaíonn ar agallamh nó scrúdú eile san áit agus ag an am atá éilithe ag an mBord, ná nach gcuireann fianaise a bhainean lena iarrthóireacht ar fáil don Bhord má mheasann an Bord go bhfuil baint ag an bhfianaise seo leis an iarratas.
Achtanna um Chosaint Sonraí 1988 & 2003

Nuair a bhfaighimid d’iarratas, cruthóimid taifead ríomhaire i d’ainm leis na sonraí pearsanta ann a thug tú dúinn. Ní bhainfear úsáid as an taifead pearsanta seo ach chun d’iarratas a phróiseáil.

Tá an fhaisnéis seo a choimeádtar i ríomhairí faoi réir na gcearta agus na ndualgaisí atá leagtha amach sna hAchtanna um Chosaint Sonraí, 1988 & 2003. Faoi na hachtanna seo, tá sé de cheart agat cóip a éileamh ag am ar bith den fhaisnéis a choimeádtar fútsa i ríomhaire. Ba chóir duit seic nó odrú poist a chur chugainn leis an tagairt seo ar an gclúdach litreach:

AN COMHORDAITHEOIR UM CHOSAINT SONRAÍ

an Bord um Chúnamh Dlíthiúil,

48-49 Sr Brunswick Thuaidh, 

Lána Sheoirse,

Baile Átha Cliath 7.

Baintear míreanna faisnéise áirithe, nach mbaineann le haon duine ar leith, ó thaifid ríomhaire chun críche staidrimh ghinearálta.

Comórtas le haghaidh Bainisteora Réigiúnaigh  

An Bord um Chúnamh Dlíthiúil
Meán Fómhair 2018

	Ainm an Iarrthóra 
	Data
	Am

	
	
	


	Réimse Scile
	Uasmharc 
	Marc chun cáiliú 
	Marc an Iarrthóra 

	Cur i Láthair (ábhar)
	100
	50
	

	Saineolas gairmiúil 
	100
	50
	

	Tuiscint Straitéiseach 
	100
	50
	

	Scileanna cumarsáide agus idirphearsanta
	100
	50
	

	Treallús pearsanta i leith Torthaí

	100
	              50
	

	Comhoibriú

	100
	50
	

	Acmhainn Bainistíochta/

Ceannasaíochta
	100
	50
	

	Marc Iomlán
	700
	350
	


	Nótaí an Bhoird:




_________________________________________ (Comhalta Boird)

_________________________________________ (Comhalta Boird)

_________________________________________ (Cathaoirleach)

Dáta:  ____________________

Ní mór go n-éiróidh le hiarrthóirí i ngach catagóir chun cáiliú ag an agallamh.
